Nafarroako Parlamentuko Mahaiak, 2016ko urriaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Unai Hualde Iglesias jaunak aurkeztutako galdera, Nafarroako Landa Garapenari buruzko 2014tik 2020ra bitarteko Programaren esparruan LEADER-toki garapeneko estrategia parte-hartzailea ezartzeko hartzen ari diren neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 3an

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Unai Hualde Iglesias jaunak, Legebiltzarreko Erregelamenduan ezarritakoaren babesean, honako galdera hau aurkezten du, Landa Garapeneko, Ingurumeneko eta Toki Administrazioko kontseilariak Osoko Bilkuran ahoz erantzun dezan:

Nafarroako Landa Garapenari buruzko Programa funtsezko tresna bat da erkidego honetan produkzio-eredu iraunkor bat, lurralde-orekakoa, bultzatzeko. Egungo programaren indarraldia (2014-2020) funtsezko aldi bati dagokio; izan ere, herri eta ibar asko daude egoera kritiko batean, desagertzeko zorian.

Egoera hau aldatzeko, garrantzitsua da gure ustez programa horretako 19. neurria; hau da, toki garapenari LEADER programaren bidez laguntzea xede duena, parte-hartzean oinarrituta.

Programa hori ezartzeko, funtsezkoa da toki-ekintzako taldeen zeregina, prozesu horien aitzindari direlako, berrikuntzaren eta dinamizazioaren arloko lurralde-erreferente diren aldetik.

Horregatik guztiagatik,

Zer neurri hartzen ari dira Nafarroako Landa Garapenari buruzko 2014tik 2020ra bitarteko Programaren esparruan LEADER-toki garapen parte-hartzailerako estrategia ezartzeko? Horretarako zer lankidetza-mota abiarazi da toki-ekintzako taldeekin?

Iruñean, 2016ko irailaren 29an

Foru parlamentaria: Unai Hualde Iglesias

